asunto 593.
H. CONGRESO DEL ESTADO DE CHIHUAHUA
PRESENTE:

LA SUSCRITA GEORGINA BUJANDA RIOS, NAPIREGA NEJÉ JU DIPUTADA YE USANSI MAKÓY KICHAÓ LEGISLATURA  YE H. CONGRESO DEL ESTADO, AYENA CHÓ JU ECHI YUGA NOCHÁMI YE PARTIDO ACCIÓN  NACIÓNAL, YE  NIWÁMI ARTICULOS KICHASI MAKÓY BILÉ TARALIÁMI BIKIA YE CONSTITUCIÓN  POLITICA  YE ESTADOS UNIDOS  MEXICANOS; USANSI MAKÓY OSA NAÓ,TARALIÁMI BILÉ  YE CONSTITUCIÓN POLITICA YE ESTADO CHIWAWA, BILE CIENTO USANSI MAKÓY KICHÁO LI BILÉ CIENTO USANSI MAKÓY OSA NAÓ YE LEY ORGANICA  YE PODER LEGISLATIVO, KICHÁSI MAKÓY MINA MALI, LI KICHÁSI  MAKÓY MINA USANI YE NAPI NEWARÁMI JU CHU REGA NOCHÁBO PACHA LI YE CHU REGA NEWÁBO YE NAI PODER LEGISLATIVO LI CHECHÓ JARE NAMUTI, SIMÉA NEJE KÓ JENAI NAPI WÉ NATEÁMI JU YE NAPAWIKIACHI LEGISLATIVA NERA RAICHALIACHI, LI NIJIMA YE BILÉ NOCHÁLI ECHI INICIATIVA ANILIÁMI NAPIREGA KALÁ BICHIWÁLI NIMÁ YE DECRETO, NAPIREGA UCHUMA  CHECHO JARE NAMUTI ECHI TARALIÁCHI OSA NAÓ LI JENAI ARTICULO OSAMAKÓY KICHAÓ YE LEY ESTATAL ECHI DERECHOS UMUGUI NIWÁLA LI ABÓY NATIGA RAICHÁMA,
LI AYENA CHÓ NAPIREGA NIRULIMA KUIRAMI JARE PAGOTAMI RALAMULI RAICHAMI LI NAKURAMI LI WE KALÁ UMERIMA INAMIA PIRI NAKI ECHI UMUGUI RALAMULI: LI ECHI AMINABI, YE UMUGUI RALAMULIS WE CHIBIRI IKI, WE OCHOLIWA ECHI REJÓY JITE, LI AYENA CHÓ IWERLI CHAPIWA, AYENA CHÓ CHIGÓLIWA, AYENA CHÓ AMINA SIMIBI ECHI REJÓY KE TASI NAMUTI KUIRIGA ECHI KUCHI KURUWI KOWÁMI RALIWA, JARE NAMUTI RALINEWISA KE TASI NATETIWA LI MAJARIWA.
ECHI BAMIBÁLI OKUA MILI OSA MAKÓY BILÉ, SUWABIGA MALI CIENTO MINA USANSI MAKÓY MINA BILE ECHI IKIPI UMUGUI RALAMULIS ENALI DENUNCIA NIJIA ECHI YUGA ISELIKÁMI NAPIREGA WEKANATÁMI KARU OLARÁMI ECHI UMUGUI, LI ECHI MECHA JULIO OSAMAKÓY KIMAKÓY CHECHÓ BILE BAMIBÁLI, ABELA NARETAMI NILI CHECHÓ JARE BIKIA CIENTO MINA OSAMAKÓY BIKIA QUERELLAS ECHI RAICHÁLI A BILEPI NERA KARU OLÁRAMI ECHI UMUGUI.
YE UMUGUI ABELÁ WEKANÁTAMI POBOLOS PEREÁMI JU, RALAMULIS, NÁHUATL, TEPEHUAN, OCULTECO LI CHECHO JARE PAGOTAMIS KIYA JONISA PEREÁMI. A LI AYENA CHÓ YE NAPI OCHÓLIWA LI KARU OLIWA TAMÓJE ECHI REJÓY JITE, YE UMUGUI RALAMULIS AYENA CHÓ RISUA OLIWÁ KE TASI KALÁ MACHIÁMI JU NAPI NIWÁMI JU ECHI DERECHOS, NAPIREGA ECHI NIRU TIBUKA ENABÓ KE TASI WEKA KUCHIBÓ LI  AYENA CHÓ NIRU NAPI MACHIBÓA  ECHI NERA  NAPI ALI NAYUA NISA  TAMÓJE ABÓY RAICHÁLI NERA. LI AYENA CHÓ NEWALÉLIWA  NAPI MUCHIMA NAKURÁMI  RALAMLI RAICHÁMI  KALÁ MACHIÁMI CHU REGA PERE ECHI PAGOTAMIS NAPI MUCHUWI UMUGUI RALAMULIS BILE KARU OLARAMI. ECHI REFUGIOS ABELÁ NAKURÁMI JU NAPIREGA KALÁ TIBUKUA KE TASI NAMUTI MAJÁKA MUCHIMA, LI KUIRIBÓ ECHI UMUGUI NAPI RISU OLIWA PEÉ MUKI NILIWA, A LI AYENA CHÓ IWERLI JU NAPI NIRULIMA  YE JARE NAMUTI RAICHÁLI NAPI KUIRIMA LI WE KALÁ UMERIBÓ LI TANIBÓ NAPI ALI NEWÁLESÚA. ECHI PAGOTAMI MUCHISA RALAMLI RAICHÁMI ABÉLA WE KALÁ JU NAPIJITI YE UMUGUI AMINA COMUNIRA PEREÁMI UMERIMA AYENA CHÓ NAPI ALI NEWALÉSA LI NAKURIMA ECHI RALAMLI RAICHÁMI YUGA, ECHI REGA NAPAWIKA UMERIBÓ ECHI YUGA NAKURÁMI RALAMLI RAICHIGA TANIBÓ PIRI NEWÁLE.
ECHI RAICHÁLI WE IWERLI JU NAPIREGA ECHI UMUGUI NAPI ENAMI JU TAMOJE TANI ECHI KUIRILI NAPI KARU OLIWA OCHÓLIWA RUI ECHI REJOWÁLA JITE. ECHI RALAMLI RAICHÁMI WE KALÁ JU NAPI MUIMÉA PACHA NAPI REFUGIO ANILIÁCHI NAPIREGA KUIRIMA KALÁ INAMIA PIRI NATA CHU ANI ECHI UMUGUI PIRI NEWÁLE CHU REGA NILE CHABE RAWÉ KE TASI RIWELIGA RUMÉA CHU IKIÁMI JU.
LI AYENA CHÓ MUCHUACHI ECHI RALAMULI RAICHÁMI, LI MUCHISA JARE PAGOTAMI RALAMULI RAICHÁMI AMINA PACHA REFUGIO ABÉLA NATIGA OLAYA RUI NAPIREGA KALÁ GANILIGA MUCHIMA LI RUMÉA CHU REGA NISA RÉ BINÓY NATIGA RUMÉA, LI ECHI NATALI WE GANILIGA ENAMA KE TASI CHAKENA NATIGA NAPI IKI ECHI UMUGUI AMINA PACHA MUCHIÁMI REFUGIO ANILIACHI.SINIBI, MUCHISA RE ECHI PAGOTAMI RALAMLI RAICHÁMI AMINABI KALÁ NIMA  ECHI REFUGIOS NAPIREGA MACHIMÉA PIRI NEWÁALE ECHI UMUGUI, NAKURIBÓ ECHI COMUNIRA AMINABI KALÁ NEWÁYA, LI SINIBI NEWALESA RE NAPIREGA ABÓY NATIGA ANI PIRI NEWÁLE.
DECRETO
ECHI ANIRUÁMI BACHÁBE,NIJIMA NEJE KÓ ECHI NOCHÁLI YE: ARTICULO BILEPI.- CHECHÓ JARE UCHUCHIBÓ YE TARALIÁMI ECHI YUGA ARTICULO OSA MAKÓY KICHÁO LI TARALIÁMI OSANAÓ YE LEY ESTATAL DE DERECHOS YE UMUGUI NIWÁLA  NAPIREGA PERELIMA  ABÓY NATIGA KE TASI KARU OLARÁMI NIMA, ECHI REGA ANIRUÁMI NIMA AMINA COMUNIRA RALAMULIS,LI RIPIMA ECHI REGA OSIRUÁMI: 
ARTICULO OSA MAKÓY. YE OSILI NAPI NEWALIWA WÉ IWERLI JU ECHI NEWÁMA YE ESTADO:
I-VII (…)
VIII. ABELÁ NIJISA RÉ YE RAICHÁLI AMINA COMUNIRA RALAMULIS KUMI PERE,LI MACHIMÉA YE DERECHOS NAPI NIWÁMI JU ECHI UMUGUI, LI NEWÁBO BILÉ OSILI NAPI KE TASI NAMUTI IKIMÉA KALÁ TIBIPO YE KURUWI LI IWE  JENAI COMUNIRA JONISA KALÁ MACHIGA PERELIMA. A LI AYENA CHÓ MUCHIMA ECHI JARE PAGOTAMI NAKURÁMI RALAMLI RAICHÁMI NAPIREGA KALA INAMIGA LI RUMÉA, CHU REGA  KALÁ KUIRIBÓ ECHI  UMUGUI RALAMULIS.
TRANSITORIOS:
UNICO: YE KULIWÁMI OSILI BAKIMÉA RE BEALINA CHECHÓ BILÉ RAWE BACHABÉ KO PERIODICO RIWIBÓA NAI ESTADO NIRUÁMI.
ECONÓMICO: AYENA A SIMIRILI ECHI OSILI,A LI JONISA NIJIBÓ ECHI OSILI SECRETARIA NAPIREGA NEWÁMA LI OSIMÉA ECHI DECRETO NERA.
 A LI JENAI SALÓN YE NAPI NIJILIWA RAICHÁLI NAI PODER LEGISLATIVO YE CHIWAWA, MAKÓY BIKIA ENARACHI YE MECHA MARZO YE BAMIBALI OKUA MILI OSAMAKÓY NAÓ.
ATENTAMENTE

DIP.GEORGINA ALEJANDRA BUJANDA  RIOS
DIP.ISMAEL MARIO RODRIGUEZ SALDAÑA
DIP. YESENIA GUADALUPE REYES CALZADIA
DIP.MARISELA TERRAZAS MUÑOZ
DIP. ISMAEL PEREZ PAVIA
DIP.ROCIO GUADALUPE SARMIENTO RUFINO
DIP. SAUL MIRELES CORRAL
DIP.JOSE ALFREDO CHÁVEZ  MADRID
DIP.CARLOS ALFREDO OLSON SAN VICENTE
DIP.CARLA RIVAS MARTINEZ
DIP.ROBERTO MARCELINO CARREÓN  HUITRÓN
DIP. LUIS ALBERTO AGUILAR LOZOYA
DIP.DIANA IVETTE PEREDA GUTIERREZ
DIP.GABRIEL ANGEL GARCIA CANTÚ
DIP.ROSA ISELAMARTINEZ DIAZ






